
“琼瑶”的名字，出自《诗经》
投我以木瓜，报之以琼琚。

匪报也，永以为好也。

投我以木桃，报之以琼瑶。

匪报也，永以为好也。

投我以木李，报之以琼玖。

匪报也，永以为好也。

“琼瑶”笔名就来自诗经中的名篇《木

瓜》，而这首诗的意境正是琼瑶在书里所一

直表达的——以瓜果为信，以佩玉为信，永

远相守在一起。

《还珠格格》
《节妇吟》 唐·张籍

知君用心如日月，事夫誓拟同生死。

还君明珠双泪垂，恨不相逢未嫁时。

《一帘幽梦》
《八六子》宋·秦观

倚危亭，恨如芳草，萋萋刬尽还生。念

柳外青骢别后，水边红袂分时，怆然暗惊。

无端天与娉婷，夜月一帘幽梦，春风十

里柔情。怎奈向、欢娱渐随流水。素弦声

断，翠绡香减，那堪片片飞花弄晚。蒙蒙残

雨笼晴，正销凝，黄鹂又啼数声。

《水云间》
《木兰花》 五代·李煜

晚妆初了明肌雪，春殿嫔娥鱼贯列。

凤箫吹断水云间，重按霓裳歌遍彻。

临春谁更飘香屑，醉拍阑干情味切。

归时休放烛光红，待踏马蹄清夜月。

《江城子·赏春》宋·朱淑真

斜风细雨作春寒。对尊前，忆前欢，曾

把梨花，寂寞泪阑干。芳草断烟南浦路，和

别泪，看青山。

昨宵结得梦夤缘。水云间，悄无言，争

奈醒来，愁恨又依然。展转衾裘空懊恼，天

易见，见伊难。

《烟锁重楼》
《凤凰台上忆吹箫》宋·李清照

香冷金猊，被翻红浪，起来慵自梳头。

任宝奁尘满，日上帘钩。生怕离怀别苦，多

少事、欲说还休。新来瘦，非干病酒，不是

悲秋。

休休，这回去也，千万遍《阳关》，也则

难留，。武陵人远，烟锁秦楼。惟有楼前流

水，应念我、终日凝眸。凝眸处，从今又添，

一段新愁。

《庭院深深》
《蝶恋花》宋·欧阳修

庭院深深深几许。杨柳堆烟，帘幕无

重数。玉勒雕鞍游冶处，楼高不见章台路。

雨横风狂三月暮。门掩黄昏，无计留

春住。泪眼问花花不语，乱红飞过秋千去。

《菟丝花》
《古意》唐·李白

君为女萝草，妾作菟丝花。

轻条不自引，为逐春风斜。

百丈托远松，缠绵成一家。

谁言会面易，各在青山崖。

女萝发馨香，菟丝断人肠。

枝枝相纠结，叶叶竞飘扬。

生子不知根，因谁共芬芳。

中巢双翡翠，上宿紫鸳鸯。

若识二草心，海潮亦可量。

《青青河边草》
《古诗十九首》东汉·佚名

青青河畔草，郁郁园中柳。

盈盈楼上女，皎皎当窗牖。

娥娥红粉妆，纤纤出素手。

昔为倡家女，今为荡子妇。

荡子行不归，空床难独守。

《饮马长城窟行》东汉·蔡邕

青青河边草，绵绵思远道。

远道不可思，宿昔梦见之。

梦见在我傍，忽觉在他乡。

他乡各异县，展转不可见。

枯桑知天风，海水知天寒。

入门各自媚，谁肯相为言。

客从远方来，遗我双鲤鱼。

呼儿烹鲤鱼，中有尺素书。

长跪读素书，书中竟何如。

上言加餐饭，下言长相忆。

《碧云天》《寒烟翠》
《苏幕遮》宋·范仲淹

碧云天，黄叶地。秋色连波，波上寒烟

翠。山映斜阳天接水，芳草无情，更在斜阳外。

黯乡魂，追旅思。夜夜除非，好梦留人

睡。明月楼高休独倚，酒入愁肠，化作相思泪。

《月满西楼》《却上心头》
《一剪梅·月满西楼》 宋·李清照

红藕香残玉簟秋，轻解罗裳，独上兰

舟。云中谁寄锦书来，雁字回时，月满西楼。

花自飘零水自流。一种相思，两处闲愁。

此情无计可消除。才下眉头，却上心头。

《翦翦风》
《寒食夜》唐·韩偓

恻恻轻寒翦翦风，小梅飘雪杏花红。

夜深斜搭秋千索，楼阁朦胧烟雨中。

《彩云飞》
《宫中行乐词》 唐·李白

小小生金屋，盈盈在紫微。

山花插宝髻，石竹绣罗衣。

每出深宫里，常随步辇归。

只愁歌舞散，化作彩云飞。

《几度夕阳红》
《临江仙》 明·杨慎

滚滚长江东逝水，浪花淘尽英雄。是

非成败转头空，青山依旧在，几度夕阳红。

白发渔樵江渚上，惯看秋月春风。一

壶浊酒喜相逢，古今多少事，都付笑谈中。

《在水一方》
《蒹葭》（节选）

蒹葭苍苍，白露为霜。

所谓伊人，在水一方。

遡洄从之，道阻且长。

遡游从之，宛在水中央。

《心有千千结》
《千秋岁》 宋·张先

数声鶗鴂，又报芳菲歇。惜春更把残

红折。雨轻风色暴，梅子青时节。永丰柳，

无人尽日花飞雪。

莫把幺弦拨，怨极弦能说。天不老，情

难绝。心似双丝网，中有千千结。夜过也，

东窗未白凝残月。

《匆匆，太匆匆》
《相见欢》 宋·李煜

林花谢了春红，太匆匆。无奈朝来寒

雨晚来风。

胭脂泪，相留醉，几时重。自是人生长

恨，水长东。

《烟雨濛濛》
《圣无忧》宋·欧阳修

珠帘卷，暮云愁。垂杨暗锁青楼。烟

雨濛濛如画，轻风吹旋收。

香断锦屏新别，人闲玉簟初秋。多少

旧欢新恨，书杳杳、梦悠悠。

《一颗红豆》
《相思》唐·王维

红豆生南国，春来发几枝？

愿君多采撷，此物最相思。

《月朦胧，鸟朦胧》
《江城子》宋·贺铸

麝熏微度绣芙蓉。翠衾重。画堂空。

前夜偷期，相见却匆匆。心事两知何处问，

依约是，梦中逢。

坐疑行听竹窗风。出帘栊。杳无踪。

已过黄昏，缠动寺楼钟。暮雨不来春又去，

花满地，月朦胧。

《人在天涯》
《天净沙·秋思》 元·马致远

枯藤老树昏鸦，

小桥流水人家，

古道西风瘦马。

夕阳西下，

断肠人在天涯。

《星河》
《桂枝香 金陵怀古》宋·王安石

登临送目，正故国晚秋，天气初肃。千

里澄江似练，翠峰如簇。征帆去棹残阳里，

背西风、酒旗斜矗。彩舟云淡，星河鹭起，

画图难足。

念往昔，繁华竞逐。叹门外楼头，悲恨

相续。千古凭高对此，漫嗟荣辱。六朝旧

事随流水，但寒烟衰草凝绿。至今商女，时

时犹唱，后庭遗曲。

据大象新闻 河南卫视

琼瑶小说名，个个藏着一首绝美诗词
2024年12月04日下午1时许，作家琼瑶被发现在家中离世，终年86

岁。提起她，你第一时间想起的是《还珠格格》等经久不衰的热播剧，还是

那些痴情的爱情故事？

由于传统文化的烛照濡染，琼瑶的小说、影视剧等作品无不透着浓厚的

古典气息，和浓重得几乎化不开的诗词情结。让我们回顾琼瑶作品中的诗

意瞬间，以此致敬一代“言情教母”，纪念曾经的言情岁月。


